
A análise da cobertura e financiamento das
prestacións sociais, baseada nos datos facili-

tados pola Tesorería General de la Seguridad
Social, e os datos recollidos nos Presupostos da
Xunta, divídese en dúas partes. A primeira está
dedicada ó financiamento e cobertura social do
Estado, que fundamentalmente se refire ás presta-
cións económicas (estas son analizadas máis polo
miúdo no punto 4.3.- Prestacións económicas).
Ó longo do ano 2002 as obrigas contraídas polas
entidades xestoras e Tesorería General da
Seguridade Social en Galicia ascenderon a
4.732,1 millóns de euros, en tanto que os dereitos
recoñecidos netos realizados pola Tesorería
General ascenderon a 3.369,5 millóns de euros.

A segunda parte estudia a cobertura social
da Comunidade Autónoma e engloba, basicamen-
te, á cobertura social e sanitaria da Xunta (ver
punto 4.4.- Prestacións sanitarias e sociais). A
cantidade presupostada para as tres consellerías
con competencias nestas materias foi de 2.706,9
millóns de euros en 2002. O seu peso relativo no
total dos presupostos da Xunta sitúase no ano
2002 en torno ó 38% do gasto total.

Financiamento e cobertura social
do Estado

A afiliación á Seguridade Social no ano
2002 (cadro 2.2.1. Traballadores en alta laboral
2001-02: distribución segundo réximes) experi-
mentou un crecemento do 2,2% respecto ó ano
anterior (19.512 afiliacións máis), para acada-las
923.857 persoas afiliadas. Atendendo á súa distri-
bución por réximes, a meirande parte destas afi-
liacións corresponden ó grupo do réxime xeral,
que acolle ó 70,0% do total de afiliacións
(646.463 traballadores), seguido do réxime espe-
cial de autónomos cun 18,0% das mesmas
(166.567 persoas).

Antes da análise máis polo miúdo dos derei-
tos recoñecidos e das obrigas contraídas pola
Tesorería General, o cadro C.4.9. (Obrigas con-
traídas e dereitos recoñecidos netos realizados
pola Tesorería General da Seguridad Social en
Galicia 2002) reflicte a existencia dun diferencial
teórico negativo de 1.362,6 millóns de euros
entre os dereitos recoñecidos e as obrigas contra-
ídas, xa que neste diferencial non se consideran,

por unha banda, as obrigas polas prestacións con-
tributivas de desemprego, e por outra, están con-
sideradas as obrigas dos complementos a míni-
mos das pensións, as pensións non contributivas,
e as prestacións sociais que son financiadas direc-
tamente polo Estado.

Analizando ó devandito diferencial, cómpre
salientar que este é positivo no caso do réxime
xeral (270.268 miles de euros) e no caso do réxi-
me especial de traballadores autónomos (75.998
miles de euros). Este saldo positivo non logra
compensar, fundamentalmente, o diferencial
negativo existente no caso do réxime especial
agrario (-1.149,2 millóns de euros) e no réxime
especial de traballadores do mar (-297,9 millóns
de euros).

Os dereitos recoñecidos netos realizados
pola Tesorería General da Seguridade Social ó
longo do 2002 en Galicia, cadro C.4.4. (Dereitos
recoñecidos netos realizados pola Tesorería
General de la Seguridad Social 2002), acadaron
os 3.369,5 millóns de euros, dos que 3.322,4
millóns de euros corresponderon ás cotizacións
sociais. A provincia de A Coruña é a que rexistra
uns maiores dereitos recoñecidos netos, con
1.436,6 millóns de euros, o que supón o 42,6% do
total galego, seguida de Pontevedra, con 1.219,0
millóns de euros, o 36,2% do total. En Lugo e
Ourense ascenden a 365,4 e 348,6 millóns de
euros, respectivamente, o que significa o 10,8% e
o 10,3% do total da comunidade.

Desagregando as cotizacións sociais segun-
do réxime de aplicación en Galicia, o devandito
cadro C.4.4. reflicte que as máis importantes son
as do réxime xeral, con 2.432,1 millóns de euros
(o 72,2% do total das cotizacións sociais),
seguíndolle en importancia as do réxime especial
de traballadores autónomos, con 431,5 millóns de
euros (12,8%) e as cotizacións de desemprega-
dos, con 248,1 millóns de euros (7,4%).

O cadro C.4.8. (Obrigas contraídas polas
Entidades Xestoras e Tesorería General de
Seguridade Social 2002) reflicte as obrigas con-
traídas totais das entidades xestoras e Tesorería
General de la Seguridad Social. En Galicia, o
importe total das obrigas contraídas ascendeu a
4.732,1 millóns de euros, dos que 4.644,7 millóns

de euros (o 98,2%) corresponden ás transferen-
cias correntes. Por provincias, A Coruña é a que
ten unhas maiores obrigas, con 1.809,8 millóns
de euros, o 38,2% do total galego, seguido de
Pontevedra con 1.498,1 millóns de euros (31,7%)
e Lugo e Ourense con 755,0 (o 16,0%) e 669,3
millóns de euros (14,1%), respectivamente.

Centrándonos nas transferencias correntes a
familias e institucións sen fins de lucro, o cadro
4.2.1. reflicte que as máis importantes son as do
réxime xeral e o Agrario, con 2.161,8 e 1.236,4
millóns de euros, respectivamente, aínda que o
réxime especial agrario ten na provincia de Lugo
unhas obrigas recoñecidas superiores ás do réxi-
me xeral.

O devandito cadro 4.2.1. reflicte que as
pensións por xubilación son as que presentan un
maior volume de obrigas recoñecidas, con
3.047,0 millóns de euros, seguidas das pensións
de viuvez con 722,1 millóns de euros. No caso
dos subsidios, os de incapacidade temporal son os
máis importantes con 156,2 millóns de euros.

Atendendo á desagregación provincial, o
cadro 4.2.2. recolle os datos da provincia de A
Coruña, onde as transferencias correntes a fami-
lias e institucións sen fins de lucro acadan os
1.775,5 millóns de euros. Ó igual que no conxun-
to de Galicia, o réxime xeral é o que máis obrigas
recoñecidas ten, con 912,9 millóns de euros
(51,4% do total do gasto de A Coruña), seguido
do réxime especial agrario con 372,2 millóns de
euros (o 21,0%).

Segundo os datos referidos ós diferentes
tipos de pensións e subsidios, as pensións de
xubilación son as que xeran unhas maiores obri-
gas recoñecidas –ascenden a 1.134,0 millóns de
euros–, seguidas das de viuvez (con 289,8
millóns de euros). No caso dos subsidios, as obri-
gas recoñecidas por incapacidade temporal
ascenden a 54,9 millóns de euros.

En Lugo, cadro 4.2.3., as transferencias
correntes a familias e institucións sen fins de
lucro ascenden a 742,9 millóns de euros. Salienta
a importancia do réxime especial agrario, que, no
caso das pensións, presenta uns gastos superiores
ós do réxime xeral en tódolos subgrupos agás no

de invalidez permanente. As pensións de xubila-
ción ascenden a 529,8 millóns de euros (o 53,6%
corresponde ó réxime especial agrario), o que
representa o 74,6% do total das pensións de
Lugo.

En relación ós subsidios, os máis importan-
tes son os de incapacidade temporal, que ascen-
den a 18,2 millóns de euros, o 57,7% do total dos
subsidios na provincia de Lugo.

Na provincia de Ourense, as transferencias
correntes a familias e institucións sen fins de
lucro no ano 2002 acadaron os 659,4 millóns de
euros, das que un 43,5% corresponden ás obrigas
recoñecidas do réxime xeral (286,9 millóns de
euros) e un 38,2% ás do réxime especial agrario
(251,9 millóns). As obrigas recoñecidas polas
pensións de xubilación, con 460,4 millóns de
euros, cadro 4.2.4., son as máis importantes,
seguidas polas de viuvez, con 93,4 millóns de
euros, mentres que no caso dos subsidios, as máis
importantes son as de incapacidade temporal, con
15,6 millóns de euros.

Finalmente, o cadro 4.2.5. amosa os datos
correspondentes á provincia de Pontevedra, onde
as transferencias correntes a familias e institu-
cións sen fins de lucro acadaron os 1.466,5
millóns de euros. As obrigas recoñecidas do réxi-
me xeral ascenderon a 711,4 millóns de euros
(48,5% do total do gasto da provincia) e as do
réxime especial agrario 259,4 millóns de euros (o
17,7%). 

Segundo os datos referidos ós diferentes
tipos de pensións e subsidios, as pensións de
xubilación son as que xeran unhas maiores obri-
gas recoñecidas, ascendendo estas ós 922,7
millóns de euros, seguidas das de viuvez con
235,0 millóns de euros. No caso dos subsidios, as
obrigas recoñecidas por incapacidade temporal
ascenden a 67,4 millóns de euros.

A cobertura social da Comunidade
Autónoma

Os presupostos da Xunta dedican no ano
2002 o 37,6% do seu presuposto ós capítulos da
Sanidade, Servicios Sociais e a Familia e
Promoción de Emprego, Muller e Xuventude. A
cantidade dedicada foi de 2.706,9 millóns de
euros, 154,9 millóns de euros menos que no ano
anterior, dos que 2.263,7 millóns de euros corres-
ponden á Consellería de Sanidade e ó Sergas,
286,6 millóns, á Consellería de Familia e
Promoción de Emprego, Muller e Xuventude e
156,6 millóns de euros, á Consellería de Asuntos
Sociais. 

O cadro 4.2.6. reflicte a importancia relati-
va das operacións correntes no presuposto total
das tres consellerías mencionadas. No ano 2002,
as operacións correntes representan o 95,7% do
total presupostado na Consellería de Sanidade (o
93,2% no ano 2001), o 94,5% no caso da
Consellería de Familia e Promoción de
Emprego, Muller e Xuventude (o 95,0% no ano
anterior) e o 93,1% na Consellería de Asuntos

sector público e benestar social

Presuposto consolidado da Consellería de Sanidade 2001-02: distribución dos
créditos por programas

2001 2002 02/01

(%)

211 B Dirección e Sec. Xerais de SS. 999,5  -  -  
212 A Pensións e prestacións asistenc. 58.955,1  -  -  
212 B Centros para servicios sociais 89.810,4  -  -  
212 D Pensións e prestacións en serv.soc. 12.986,1  -  -  
311 A Dirección e Servicios Sociais 62.691,0  51.371,2  18,1- 
312 A Atención especializada 1.201.860,1  1.273.900,2  6,0  
313 A Protección e promoción da saúde 45.411,9  50.997,7  12,3 
313 B Atención primaria de saúde 798.189,2  863.769,8  8,2  
314 C Formación de graduados e posgraduados 22.805,4  23.585,2  3,4  
441 A Elab. e Difus. Estatística 78,1  67,2  14,0- 

Total 2.293.786,7  2.263.691,3  1,3-  

Fonte: Xunta, Presupostos xerais da C.A.

(en miles de €)

CADRO 4.2.7.



Sociais, en tanto que as operacións de capital
representan o 4,3%, o 5,5% e o 6,9%, respectiva-
mente.

Comparado co ano anterior, o importe total
dedicado nas operacións correntes na Consellería
de Sanidade ascende a 2.166,8 millóns de euros
(un 1,3% superior ó ano anterior) e a 270,7
millóns de euros no caso da Consellería de
Familia e Promoción de Emprego, Muller e
Xuventude (un 10,4% máis que en 2001).

Atendendo á distribución dos créditos por
programas, o cadro 4.2.7. amosa que os dous
programas máis importantes na Consellería de
Sanidade e Servicios Sociais son os de atención
especializada e atención primaria de saúde, que
no ano 2002 acollen 2.137,7 millóns de euros (o
94,4% do total presupostado).

No caso da Consellería de Familia, cadro
4.2.8., hai que salienta-la importancia das parti-
das dedicadas ós programas de fomento de
emprego. No ano 2002 dedícanse un total de

187,6 millóns de euros (o 65,5% do presuposta-
do), un 4,7% máis que no ano 2001.

Pola súa banda, a Consellería de Asuntos
Sociais presenta un presuposto consolidado de
156,6 millóns de euros, dos que 56,8 millóns
corresponden á Dirección servicios xerais de
prestacións sociais, 44,8 millóns de euros dedí-
canse ó programa de Centros para servicios
sociais e 38,1 e 16,9 millóns de euros, ós progra-
mas de Pensións e prestacións asistenciais e
Pensións e prestacións en servicios sociais, res-
pectivamente (cadro 4.2.9.). ■■

382

CES
GALICIA

2001 2002 02/01

(%)

211 A Dirección e Sec. Xerais de Protección Social 16.467,7  19.322,3  17,3
211 B Dirección e Sec.Xerais de Prestacións Sociais 15.911,8  16.418,0  3,2
212 A Pensións e prestacións asistenc. 13.879,2  25.728,9  85,4
212 B Centros para servicios sociais 15.269,9  17.574,7  15,1
212 D Pensións e prestacións en serv.soc. 4.422,8  5.534,7  25,1
241 A Fomento de emprego 143.663,5  152.277,4  6,0
241 B Fomento de emprego. FSE 35.528,8  35.301,1  -0,6
355 B Fomento de actividade xuvenil 12.782,9  14.199,3  11,1
441 A Elab. e Difus. Estatística 236,2  236,5  0,1

Total 258.162,9  286.592,9  11,0

Fonte: Xunta, Presupostos xerais da C.A.

(en miles de €)

Presuposto consolidado da Consellería de Familia e Promoción do Emprego, Muller e
Xuventude 2001-02: distribución dos créditos por programas

CADRO 4.2.8.

Presuposto
(en miles de €)

Dirección e servicios xerais de prestacións sociais 56.771,4  
Pensións e prestacións asistenciais 38.119,8  
Centros para servicios sociais 44.804,2  
Pensións e prestacións en servicios sociais 16.905,6  

Total 156.601,0  

Fonte: Xunta, Presupostos xerais da C.A.

Presuposto consolidado da Consellería de Asuntos Sociais 2002

CADRO 4.2.9.


